
A EDUCACION NA DIVERSIDADE:
CIDADES EDUCADORAS

ENCADRAMENTO TEORICO

;Existe algin pais onde todos
falen o mesmo idioma, pertenzan 4
mesma raza e compartan crenzas,
cultura e tradici6ons idénticas? A
resposta mais probable a esta pregunta
¢ que, practicamente, non existe
ningiin. No mundo contemporidneo
cada Estado adoita englobar un
mosaico de pobos. Asi, en case tdédolos
paises, ademais dunha maioria que
comparte un patrimonio histérico e
cultural comun, viven grupos mais
pequenos, as minorias, cada un deles
con caracteristicas de seu.

Dentro dos confins dun pais, a
coexistencia pacifica dos diferentes
grupos nacionais, étnicos ou relixiosos
¢ unha vantaxe e unha fonte de enri-
quecemento social e cultural. Isto non
¢ unha wutopia. Moitos Estados
lograron conciliar con éxito aspectos
de importancia fundamental —igual-
dade, non discriminacién, seguridade
nacional, integridade territorial e inde-
pendencia politica- co respecto e a

proteccién da identidade dos diversos
grupos que compofien a sua cidadania.

Non obstante, esta coexistencia
de grupos diferentes non sempre € paci-
fica. Os conflictos étnicos poden ser
violentos e destructores, xeran unha
reaccion represiva, atentan contra a
unidade dos Estados nos que se produ-
cen e poden involucra-los paises
vecinos. Asi mesmo, cando non se
respectan os dereitos das minorias
prodiicese unha violacién, a miado
xeneralizada, de dereitos humanos
universalmente aceptados. As socie-
dades hoxe, ponen en crise modelos de
identidade estiticos e monoliticos que
requiren unha nova definicién das iden-
tidades. “Reconecerse” nestas socie-
dades extraordinariamente complexas
significa interactuar libremente e “con
atencion 6 outro”, vivir, crear, traballar
para que a identidade de cadaquén se
realice en necesarios espacios comuns,
que son xeralmente urbanos.

Unha nova definicién das identi-
dades constitie un punto neurilxico e

central dunha sociedade multicul-
tural, o que aparentemente pareceria
empurrarnos a abandona-la esperanza
de fusiéns e de integraciéns. Sen
embargo, cada identidade, cada grupo,
pide ser aceptado nas suas diferentes
realidades, o que fai enxerga-la posibi-
lidade dun novo pacto, dunha nova
negociacion conciliatoria. Que cada un
reconeza a identidade do outro, pero
xuntos, complementdndose, tratdn-
dose de igual a igual, discuti-los
propios e multiples puntos de vista: s6
asi construiremos unha parcela de
sociabilidade no que hoxe se presenta
como posible. Deste xeito cada un
asume a responsabilidade de parti-
cipar, na medida das sdas posibili-
dades, nunha vida social e cultural non
preestablecida e inmutable, senén
“inventada” cada dia.

Nas cidades actuais, os vellos
modelos de exclusién sumanse a
novos procesos de marxinaciéon que
adquiren unha fenomenoloxia ben
diferente. Estes procesos afectan
tamén a individuos, sexa pola sua
condicion de diminuidos, porque
pertencen a certo ciclo productivo, a
unha determinada idade, a un modelo
de organizacién familiar ou porque
postuien tal caracteristica que os fai
“distintos”. Concretamente, non se
pode pensar nos movementos migra-
torios contempordneos, a pesar do seu
especifico alcance socioeconémico e
cultural e o “impacto” que producen
na sociedade como a unica causa da

realidade multicultural e interétnica
que vivimos. Por iso € necesario un
enfoque histérico do fenémeno, que
dea unido 6s criterios de andlise unha
dimensién temporal.

Tratase de examinar, especifi-
camente, cOmMo O espacio e o tempo
marcan a relacion entre os individuos
dunha sociedade e como predeter-
minan redes e modalidades comunica-
tivas. Un tempo que a mitdo non ten
tempo para a memoria —a memoria
que une o novo co vello— co que se
provocan barreiras na continuidade
das historias individuais dunha comu-
nidade, dun pobo.

Daquela, hai que reivindicar con
forza un “tempo” que sexa capaz de
establecer un novo concepto de
comprension e benestar. Para isto
coOmpren espacios madis ou menos
formalizados que fomenten o encontro.

A cidade, os seus protagonistas,
as suas institucions, os diferentes
espacios e lugares (cada un na sua
medida) poden transformarse nun
imbito de educacién e cultura, con
accions e intencions dirixidas 4 inte-
gracién e a asimilaciéon cultural. A
cidade cos seus espacios fisicos onde
interactian diferentes axentes e con
espacios simbolicos, creados polos
medios de comunicacién e a homolo-
gacion cultural, que adoito van entre-
lazados. Produccién, participaciéon e
acceso 4 informacion forman parte de



calquera reflexién sobre a educacion
intercultural.

;Que tipo de proxectos, que tipo
de formacion se necesita para unha
cidade capaz de amalgamar e acepta-lo
outro? Estas preguntas implican a poli-
ticos, urbanistas, responsables da
produccién e da formacién. Deles
espérase que sexan quen de idear un
dmbito “vivible” que logre conxuga-lo
desenvolvemento econdémico coas
esixencias do individuo e da colecti-
vidade. Cada sociedade que se ve € se
viu implicada no fenémeno da multi-
culturalidade tivo que reconsiderar
proxectos xa consolidados, tivo que
pofier en xogo novas propostas. O que
debe evitarse, sen dubida ningunha, é a
“trampa” da homologacion; hai que
estimula-la valoracion da riqueza das
diferencias e da productividade do
intercambio.

A DIVERSIDADE  CULTURAL NA  CIDADE
EDUCADORA

A cuestion do multiculturalismo
na cidade suscita o problema educa-
tivo fundamental de enfrontarse 4
realidade de cidades-mundo onde
é necesario compaxina-lo que pertence
4 orde do universal e o que pertence 4
orde do especifico. E, tamén, acepta-lo
internacionalismo das nosas socie-
dades e te-la vontade de reedificar
desde o punto de vista conceptual o
que a realidade xa coloca perante os

nosos ollos: a existencia de cidades-
mundo, que deben ser democriticas,
igualitarias para todolos seus cidadéns,
que supoiien unha correccién
—mediante fondos publicos e privados
e mediante o esforzo de todos— da
desigualdade e a marxinacién. Tarefa
nada doada, por certo.

A cidade é un axente educador
por excelencia: un conxunto de
oportunidades de aprendizaxe formal,
informal e non formal para nenos e
adultos; todo o que proporciona ten
unha dimensién multicultural. Por iso
¢ necesario que as autoridades do
campo da educacién na cidade, asi
como o profesorado que traballa nisto,
tefan en conta a complexidade e
tenten harmoniza-las experiencias
educativas globais de cada un dos indi-
viduos, proporcionen informacién
acerca das multiples ofertas educativas
e asesoren os cidadans sobre as oportu-
nidades que tenen a medida que
cambian e se desenvolven as suias
necesidades educativas 6 longo da
vida.

Unha das razoéns que fai que a
cidade educadora sexa un concepto tan
rico € o feito de que desenvolva tantos
papeis en relacion coa educacion. Por
si mesma constitie un recurso educa-
tivo (arquitectura, museos, biblio-
tecas, escolas, xente). E un contexto de
aprendizaxe: un medio urbano influe
sobre a aprendizaxe que ten lugar nel.
E un cliente, xa que necesitamos

educar cidadans que poidan contribuir
4 vida democratica da cidade. E un
provedor, por canto nos ofrece tédolos
seus espacios reais e simbdlicos para a
situacion de aprendizaxe.

Pero a realidade é que en moitas
cidades de moitos paises non se disp6n
ainda dun sistema educativo formal
que claramente especifique obxectivos
antirracistas e pluralistas, onde os
recursos da cidade axuden 6 maximo 4
sta realizacion. Pola contra, gran parte
da educacién formal contribie a
fomentar actitudes e comportamentos
etnocéntricos e racistas. O concepto de
cidade educadora que contribia 4
igualdade racial e cultural no seo da
sociedade é un ideal cara 6 cal ¢
preciso que vaiamos avanzando.

Por outra parte, compre tamén
ter en conta nesta andlise os tres
aspectos fundamentais que a cidade
ofrece como niveis operativos nece-
sarios na concepciéon de educar na
diversidade: debemos falar de
educacion na cidade, educacioén a tra-
vés da cidade, educacion para a cidade.

Educacidn na cidade; relacions entre razas

Hai moitos paises que tefien
unha poboacién multirracial e 4 vez
problemas con respecto 4 relacion
entre os grupos. Moi a miudo estes
problemas xorden a partir da opresion
dalgins grupos étnicos minoritarios
por parte daquel dominante e mais

poderoso. Os membros destes grupos
oprimidos viven unha situacién suxei-
ta a prexuizos e 4 discriminacién ata
un punto que afecta gravemente 4 sda
calidade de vida (vivenda, traballo,
educacion, diversions). A investi-
gacion do profesor T. A. Van Dijk
(1987) demostrou que as ideas e mani-
festacions sobre os diferentes grupos
minoritarios en determinados paises
€uropeos presentan 0s mesmos este-
reotipos e prexuizos desfavorables. Sen
dabida este é un tema que a educacion
e a cidade educadora non poden pasar
por alto. A imaxe do branco como
persoa mdis civilizada, que vive de
acordo coa lei e é xeralmente superior
a calquera outro grupo étnico é un
legado colonial poderoso e destructivo
por mor do cal os brancos sempre
consideraron os demais como un
problema. Un elemento fundamental
serd, entén, o de promover accions de
vinculacién social e afectiva entre as
razas, que proporcionen igualdade de
educacion e desenvolvan por medio
desta os valores democriticos madis
relevantes.

Educacion a través da cidade: recursos multiculturais

A cidade ¢é en por si un recurso
educativo: na sda arquitectura, gale-
rias de arte, bibliotecas, museos,
acontecementos culturais e de ocio,
asi como a través das sdas instituciéns
educativas formais. As autoridades da
cidade tefien a responsabilidade de
aseguraren que estes recursos sexan

z

enriquecedores 6 maximo no eido

Camino. Eloy Cabrera Capilla, 1979. O respecto é un princi-
pio para a educacion e o progreso.

educativo e que reflictan a mestura
cultural da poboacién. De feito, os
recursos da cidade non han ser s6
culturalmente diversos, senén que os
educadores teilen que saber facer bo
uso desta diversidade. As tradiciéns
dos distintos grupos, as sdas festas
nacionais, a sda cocifia e maneira de
vestir, a sta lingua e literatura
nacional e popular, os costumes, deben
formar parte do acervo cultural urbano
e ser respectado como tal por todos.
Desconiecer esta realidade significa o
primeiro acto de racismo explicito
dunha sociedade cara 6s seus
membros, € os curriculos do sistema
educativo formal, na maioria dos
paises europeos € americanos, asi o
evidencian.

A utilizacion de recursos multi-
culturais demostra o recofiecemento

de todos, o interese por cofiecer e
comprender e o pluralismo ideoléxico,
nun mundo que exhibe alarmantes
demostraciéns de intolerancia e
xenofobia.

Educacion para a cidade: pluralismo democratico

Os habitantes dunha cidade son
todos cidaddns, merecen o mesmo
respecto e teflen a mesma voz na
xestion dos asuntos desta. E necesario
tomar decisiéons que afecten a todo o
mundo: se queda excluido algin grupo
neste proceso, poden tomarse
decisions inxustas. Por outra parte, se
se presenta un conflicto de valores e se
resolve permanentemente pola domi-
naciéon dun grupo sobre outro, a
xestion democratica das soluciéns é
imprescindible para a convivencia. O
Informe Swan (Inglaterra, 1985)
admite a importancia para a educacién
multicultural de promocionar un
marco de valores comuns dentro do cal
poida fructificar a diversidade cultural,
pero non ofrece suxestions para a
consecuciéon deste marco. Eviden-
temente, a educacién debe construirse
e funcionar nun sistema de politicas,
procedementos e préacticas concor-
dantes, que se baseen nos valores
democriticos e solidarios. ;De que
outro xeito poderia se-la cidade un
lugar xusto e asemade ser quen de
converterse nun axente da educacién
ética de tédolos seus habitantes?

Os filésofos da educacién John
White e Graham Haydon propor-
cionaron algunhas claves para a cons-
trucciéon dun marco de valores
comuns. Suxiren, en primeiro lugar,
que haberia que determinar qué son os
valores comuns e considerar, como
actividade permanente e colectiva da
sociedade, o seu compromiso nun
“autoentendemento global deses
valores  considerados  comuns”.
Haydon considera que o proceso
educativo por si mesmo proporciona
un foro para a negociacion global do
marco de valores da sociedade. Polo
tanto, ¢ necesario utilizalo sistemati-
camente no campo formal e non
formal.

Unha educaciéon xenuinamente
antirracista e pluralista facilitaria este
proceso colectivo. O desenvolvemento
da comprensiéon cara a unha gran
variedade de tradicions culturais, a stia
comparaciéon e sintese, fard xurdi-lo
acordo substancial dos xuizos acerca
delas.

Por outra parte, unha educacion
pluralista ten que dar como resultado
uns cidadans que gocen dunha liber-
dade considerable e dunha gran varie-
dade de oportunidades en canto a
estilos de vida, linguas, actividades
culturais, relixiosas, etc., e que
exerzan esa liberdade no seo dun
marco compartido de crenzas e valores
comuns. Unha cidade cuns habitantes
libres para debater, criticar e discrepar,

e que 6 tempo gozan dunha educacion
que lles facilita un acordo substancial
sobre os valores democraticos basicos,
de feito, seria unha alternativa posible
para desenvolver nela a educacién na
diversidade.

AS INSTITUCIONS ESCOLARES ANTE A DIVERSI-
DADE E A MARXINACION

Atopamos unha especie de
dialéctica interactiva entre “o pedago-
xicamente ordenado e a azarosa hiper-
complexidade urbana” que altera,
dificulta e enfatiza o desenvolvemento
dos curriculos escolares e a educacién
formal e de accions educativas forma-
lizadas no ambito da
cidade. Nin o propio conglomerado
urbano nin os grupos humanos que o
habitan forman un continuum gradual
e harmonico. Persoas e lugares quedan
adoito na marxe da dindmica social
institucional, na marxe dos “centros”
nos que € posible acceder 4 educacién
e a normalizacién social.

Desde unha perspectiva global, o
obxectivo da educacién é que o neno
consiga chegar a ser un cidadan adulto;
¢ dicir, que evolucione, desenvolva as
stias potencialidades, pero que tamén
poida incorporarse a unha comunidade
humana con plenitude de dereitos e de
obrigas.

Deste xeito, educar ¢ socializar e,
sobre todo desde a preadolescencia, a



accion de educar ten o seu ntcleo na
socializacion: unha socializacién
entendida como  proceso de
comprension das l6xicas de funciona-
mento e das culturas da sociedade,
como proceso de reforzamento das
vivencias e as pricticas de pertenza a
un grupo social.

A marxinacién debe entenderse
neste contexto como disociabilidade,
como fallo multiple do proceso
educador no ambito do social e, polo
tanto, a sua correccioén, a stia modifi-
cacion debe darse en instancias
multiples con capacidade de sociali-
zaciéon. Os habitantes disociados
dunha cidade evidencian unha reali-
dade incapaz de xerar cidaddns, unha
comunidade sen recursos nin meca-
nismos para crear dindmicas de inte-
gracion. O debate sobre os recursos
educadores dunha cidade e das suas
instituciéons educativas contra a
marxinacién e as diferencias debe
situarse nesta optica.

Educadores, centros abertos,
casas de xuventude, talleres, centros
de tempo libre, etc., non poden dese-
narse coma “fiarmacos terapéuticos”
da patoloxia social. Son recursos e
modelos de intervenciéon que remiten
a como a comunidade compensa a
perda de papel socializador dalgunhas
instituciéns como a escola; a cémo
contrarresta-las situaciéns de desinte-
gracién e conflicto; a como converter
en significativas e socializantes o

Democracia y paz en Espafa, Michele Lescure, 1976.
Exerce-1a liberdade nun marco compartido.

conxunto de informaciéns e
influencias coas que a cidade
bombardea a cotio os seus habitantes.

Dificilmente se pode falar de
conflicto, de marxinacion, de dife-
rencias, sen se formula-lo papel da
escola que, como ben se sabe, nunca é
unha institucién neutra. Voluntaria ou
involuntariamente xera, agranda ou
reduce unha parte importante dos
conflictos educativos que progresiva-
mente se converterdn en conflictos
sociais. A distancia que con frecuencia
se produce entre o mundo escolar e o
vital é moitisimo maior no grupo de
alumnos que vive nun mundo de nece-
sidades sociais. Por se fora pouco, a
facil equivalencia entre fracasar na
escola e fracasar na sociedade convér-
tese nun componiente determinante da
marxinacién social resultante.

Convén lembrar que, ata os 16 ou
17 anos na maior parte dos paises,
todalas incidencias educativas que se
xeren nun individuo terdn un forte
componente referencial de cara 4 vida
que constrie en relaciéon coa escola.
Non hai proceso de marxinacion
infantil ou xuvenil sen a escola como
un dos puntos de referencia.
Tampouco non hai intervencion
educativa féra da institucién escolar
(formal ou non formal) que se produza
sen ter que se referir ds experiencias do
individuo como alumno.

Non hai cidade educadora sen
unha especie de referencia interactiva
coa escola, polo menos para os habi-
tantes menores en situacion de marxi-
naciéon. A miudo por féra, nos extra
muros cidaddns da escola, a accién
educativa prioritaria consiste en
compensa-los conflictos que os
alumnos focalizaron na escola. A
inversa, é imposible unha accién
educativa que se basee unicamente no
exterior da escola. Non hai actividade
na marxinaciéon, nin compensadora
nin reductora de conflictos, que poida
deixar de basearse na accién comple-
mentaria e relativa do escolar e o
cidadan.

Fronte a unha concepcién da
marxinacién dos alumnos como
“patoloxia”, que xustifica unha inter-
venciéon féra do “normal”, hai que
facer patentes os elementos do
conflicto nacidos =xustamente da

inadecuacion entre necesidades sociais
e escola. A vez, debe terse claro que os
recursos externos han ter como misién
facer que ainda sexa posible a inci-
dencia educativa na escola.

ENTRAR E SAR. AS NOVAS MANEIRAS DE SER
ALUMNO

Cos alumnos da actualidade
comeza a non ser util aquela division
mecdnica entre os que estan na escola
e 0s que abandonan. Probablemente
non é certo que toda a parte mais
importante da violencia e a marxi-
nacion xuvenil vai seguir concentrin-
dose nos que deixan a escola antes de
completaren o seu proceso formativo.

A prolongacién do ensino obriga-
torio en moitos paises ata os 16 anos,
como resultado da imposibilidade de
entrar no sistema productivo con
anterioridade, consolidou unhas novas
formas de ser alumno. A institucién
escolar convértese nunha especie de
continente universal dos adolescentes
e da mocidade. A maioria estarin nela,
sen a abandonar de vez, mesmo mais
al6 do periodo obrigatorio. Pero estan e
estardn xa doutro xeito. Sobre todo
aqueles que tefien madis dificultades
sociais estdn ali ben 6 seu pesar, sen
que por iso a abandonen de todo.

A escola converteuse na oferta e a
ocupaciéon que a sociedade adulta
impdn como resposta 4 sia mocidade e



nela van estar malia os conflictos. Pero
estdn e non estdn; entran e saen; van e
vefien; alternan o escolar coas ocu-
pacions que lles xorden no seu ir e vir;
recalan na escola entre experiencias da
ria de diversa duracion. Nin estdn de
todo na escola, nin a excluien ainda das
stias vidas, sacando que apareza un
conflicto definitivo con ela.

O deseno da integracién desde o
non escolar debe formularse como unha
especie de percorrido sempre vinculado
coa escola. Un percorrido no que cada
un dos dous mundos proporcione un
elo, sen que sexa posible prescindir de
ningin deles para seguir avanzando na
socializacion do individuo.

UNHA PROPOSTA PARA A EDUCACION NA
DIVERSIDADE

Calquera proposta educativa no
marco do contexto que vinemos desen-
volvendo implica, en primeiro lugar,
unha verdadeira intencién institu-
cional de concretala, o que significa un
acompanamento por parte dos estable-
cementos educativos a todo un
proxecto de acci6on multicultural e
integradora daqueles sectores conside-
rados marxinados. Algo madis que
acompafamento esiximos aqui, un
real compromiso no que o respecto € o
re-traballo coa diversidade opere como
eixe transversal de tddalas interven-
cions pedagoxicas e da mesma organi-
zacion curricular e administrativa da
escola.

La soledad, Juan Gutiérrez Chamizo, 1976. A falta de solida-
riedade trae a soidade e a marxinacion.

Todo proxecto multicultural e
integrador debe contribuir a acelerar e
consolida-lo proceso de democrati-
zacién de toda sociedade, apoiando,
pola stia vez, as multiples iniciativas
dos organismos oficiais da cidade, a
rexion ou o pafs, e de entidades privadas
que apunten cara 6 mesmo fin.

Todo proxecto educativo debe
supera-los atrancos, os obstaculos que
as mesmas intituciéns xeran cando
aparecen novas propostas que modi-
fican o statu quo da burocracia
pedagoxica e administrativa das nosas
escolas. Por iso, hai que ter clara a
necesidade de transcorrer desde:

— a dependencia paternalista que
as acciéns no campo social
adoitan crear a unha real autono-
mia participativa,

— a queixa estéril 4 proposta crea-
dora,

— a pasividade resignada a activi-
dade con esperanza,

— a irresponsabilidade encuberta 4
manifesta responsabilidade,

— a uniformidade 6 pluralismo,

— a desvalorizacién dalguns secto-
res 4 valorizacién equilibrada,

— a parcializaciéon mesquina do
conecemento 4 solidariedade.

Desde o punto de vista da insti-
tucion escolar, os proxectos de
educacion na diversidade deben
presentarse como dindmicos, opera-
tivos, quizais non demasiado ambi-
ciosos, estimuladores de actividades en
todalas 4reas que contribian a comu-
nicar, optimizar e multiplicar acciéns
que favorezan o crecemento dunha
mentalidade aberta 6 cambio, a partici-
pacion e o respecto 4 diversidade.

Consideramos que os obxectivos
necesarios, imprescindibles, de carac-
teristicas direccionais xerais para as
actividades que se realicen neste
campo deben dirixirse a:

— Incentiva-los hdbitos democra-
ticos en sociedades xeralmente some-
tidas 4 discriminacién, promocién e
practica do autoritarismo.

— Apoia-lo fortalecemento do
discernimento, o espirito critico, a
defensa dos derecitos humanos, a
superacion dos prexuizos, a intole-
rancia, a marxinacion.

— Consolida-la dignidade inalie-
nable de tddalas persoas e, conse-
cuentemente, o dereito 6 pluralismo
no campo da politica, o social, as cren-
zas e mailas ideas.

— Incorpora-lo maior nimero de
actores sociais 4 consecucion destes
obxectivos.

— Contribuir 4 articulacion,
coordinacién e complementacién de
programas e proxectos que converxan
en beneficio da comunidade.

— Difundi-la practica de metodo-
loxias participativas, racionais e
solidarias.

Proponiemos tamén aqui alguns
temas que pola sua relevancia na
comprension da realidade multicultu-
ral das nosas cidades e polo papel que
poderian ter na concienciacién de
docentes e alumnos poderian presen-
tarse como eixes curriculares en
distintas 4dreas do conecemento e
niveis educativos.

Fundamentalmente, estes temas
interésannos polas posibilidades de
traballo interdisciplinario e de elabo-
racion de miniproxectos de accion
comunitaria a partir deles.



Temas suxeridos:

e O concepto de cultura nunha
sociedade cambiante.

— Similitude e diferencias das
culturas e os seus rituais.

— Cultura dominante e culturas
populares dentro do concepto

cultura.

— O encontro de culturas e as
novas sociedades.

O valor das diferencias.

— A diversidade como elemento
positivo.

— A diferencia como elemento
enriquecedor.

— As diferencias garanten o
futuro dos pobos.

— A diversidade aumenta a
riqueza cultural dos pobos.

e A cultura e as subculturas que a
componen.

— As subculturas urbanas e
rurais.

— As bandas wurbanas e os
subgrupos.

— A organizaciéon da xuventude
nas zonas rurais.

— Relacién psicoléxica de
pertenza a un grupo.

e As migraciéons en Europa, reper-
cusions humanas e sociais.

— A desapariciéon das fronteiras
politicas. A sda incidencia nos
nosos costumes.

— Novas relaciéns humanas e
sociais ante a chegada masiva de
inmigrantes.

e As diferentes culturas na escola:
un reto educativo.

— Contribuciéns e enriquece-
mento da escola a partir da
chegada de alumnos de dife-
rentes culturas.

— Propostas e alternativas.

e A vision da cultura desde os
medios de comunicacion.

— O contido dos programas, a
forma e os seus presentadores.

— A linguaxe dos diferentes
medios e 0s seus receptores.

— Os valores implicitos e expli-
citos.

— A cultura dos medios de comu-
nicacion e a sua incidencia.

CONCLUSION

Intentamos  neste  traballo
formular algunhas ideas no que
respecta 4 cuestion da diversidade, o
multiculturalismo e a marxinacién
socioecon6mica de importantes
grupos da poboacién que caracterizan
o mundo de hoxe.

Consideramos, fundamental-
mente, a eclosion deste fenémeno nas
cidades, as posibilidades superadoras
que estas teien desde unha politica
social democritica, intelixente e
respectuosa coa diversidade.

Analizdmo-la repercusién desta
realidade na instituciéon escolar e as
alternativas integradoras a través de
proxectos concretos e de acciéns siste-
maticas en tédolos grupos sociais.

Quédanos por reafirma-lo desen-
volvido 6 longo destas lifas,
realmente convencidos da sda veraci-
dade: unha sociedade multicultural,
diversa, rica en achegas diferentes de
tédolos seus membros, non debe
formularse como un problema, como
unha barreira para un lineal desenvol-
vemento cara 6 “progreso”.

As nosas sociedades son calidos-
copios de multiples formas, cores,
tamanos e texturas que se acomodan e
reacomodan en mil posicions cunha
dindmica imprescindible.

Non permitamos que no noso
calidoscopio as mesmas pezas ocupen
sempre 0os mesmos lugares nin que se
constitian repetidamente as mesmas
formas.

Contribuamos desde o noso lugar
na cidade, nas 4reas rurais, na escola, a
conciliar tédalas posibilidades e facer
delas realidades para que o verdadeiro
pluralismo, a integracion e a igualdade
de oportunidades para todos sexa o
noso medio cotidn.

